Сочинение.

      Ана тил... 
Арт вакьтилерде ана тил унутула бара дейгенлени кёп эшитемен. Мен саялы тюгюл, оьзгелер саялы. Кёбюсю къумукъ тилде шагьарда турагъан къумукълар сёйлемей, олар унута деген ой къуршай эди. Ана тилимни мен къачанда сюемен, уьйде де, къырда да къумукъ тилде сейлеймен деп эсиме геле эди. Тил унутула бара дегенде, кёп керенлер «Тил болмаса, халкъ болмас» деген теренден айтылагъан сёзлени англамай, бу ишге терс гёзден къарай болгъанман. Менде сейлеймен ана тилимде, мени яшларымда сейлер, мен билегенни билер деп эсиме геле эди гьали болгъунча. Оьзюмде яртысындан кёпню билмейгениме,ондан да къайры «Оьсмейген билим гюн сайын кемир» дейгенни ачыгъы гьакъда ойлар гелмей эди.
 Муалимибиз мактапда ана тил нечик унутула барагъанны гьакъында айтгъанда, башыма арт –артындан ойлар гелме башлады. Бир тамаша пашманлыкъгъа гёчдюм. Гюн сайын «тил унутула бара...» деген сёзлер къулагъыма чалынагъан болду. Гертиден де, мен билемен, мени йимиклер бар чакъы унутулмас деген ой терс экенине бир де шеклик этмеймен. Муалимибиз сиз къумукъ тилни теренлигин, байлыгъын яртысын билмейгенибизни, ата – бабаларыбыздан гелген къумукъ сёзлени къолламайгъаныбызны англатды. 
Уьйге оьзбашыма охума журналлардан, газетлерден о гьакъда язылгъан статьяланы алдым. Шоланы охугъанда, дагъы да бек ачыкъ болду. Къумукъ тил гьакъда оьзюмню билимимде кёп ярлы экенин англадым. Бир гесек алда Агьмат Жачаевни:

 «Ана болмакъ азлыкъ эте анагъа, 
Ана тилин синдирмесе яшына»,

 деген сатырлары булан да таныш болгъан эдим. Оьзюмде къумукъ тилни сёз хазнасыны байлыгъыны яртысын билмей бусам, мен билегенни яртысын яшларым да билсе, наслудан наслугъа шолай барса не болур?!
…Тилибиз гертиден де тас болур.
 Яшавда бир затгъа да, бир чагъында да геч болмай, таза юреги булан берилип этилеген ишге, дей уллулар. Аявлу ана тилимни, алтын къумукъ тилимни байлыгъына теренинден къарама, ахтарма гьаракат этермен деп юрегиме саламан. 

«Янгыз терек бав болмас» деген айтыв да бизде, къумукъларда, кёп къоллана. Шо саялы да, ана тил унутулмасын гьакъда бары да къумукълагъа ишлемеге ёрайман.
Анам айтгъан таъли сёзлер къумукъча,

Атам этген насигьатлар къумукъча.

Ана тилим, алтын тилим къумукъ тил!

Къучагъыма бай хазнангны аларман,

Даим сени юрегимде сакъларман.

